
袪風之劑 

地黃飲《劉河間方》治瘖厥、風痱。 

原文 

地黃飲子山茱斛，麥味菖蒲遠志茯，蓯蓉桂附巴戟天，

少入薄荷薑棗服。瘖厥風痱能治之，火歸水中水生木。 

 

註釋 

熟地、山茱萸肉、石斛、麥冬、五味、石菖蒲、遠志、茯苓、肉蓯蓉、官桂、

附子（泡）、巴戟天等分。每服五錢，加薄荷、生薑、大棗少許煎。口噤身冷為

瘖厥。四肢不收為風痱。熟地以滋根本之陰，桂、附、蓯蓉、巴戟以返真元之火，

山茱、石斛平胃溫肝，志、苓、菖蒲補心通腎，麥、味保肺以滋水源。水火既交，

風火自息矣。劉河間曰：中風非外中之風，良由將息失宜，心火暴甚，腎水虛衰，

不能制之，故卒倒無知也。治宜和藏府、通經絡，便是治風。醫貫曰：痰涎上湧

者，水不歸元也。面赤煩渴者，火不歸元也。惟桂、附能引火歸元，火歸水中，

則木能生水﹔木不生風，而風自息矣。 

 


